
NOTA PUNT "I/A" 
minn: Segretarjat Ġenerali tal-Kunsill 
lil: Kumitat tar-Rappreżentanti Permanenti (Parti 2)/Kunsill 
Nru dok. Cion: 10582/17 FISC 149 ECOFIN 572 IA 115 - COM(2017) 335 final 
Suġġett: Proposta għal Direttiva tal-Kunsill li temenda d-Direttiva 2011/16/UE dwar l-

iskambju awtomatiku u obbligatorju ta' informazzjoni fil-qasam tat-
tassazzjoni fir-rigward tal-arranġamenti transkonfinali rapportabbli 
− Adozzjoni 

  

1. Il-Kummissjoni ppreżentat il-proposta leġislattiva msemmija hawn fuq1 fil-21 ta' Ġunju 2017. 

L-għan ewlieni ta' din l-inizjattiva huwa li ssaħħaħ it-trasparenza fiskali u l-ġlieda kontra l-

ippjanar aggressiv tat-taxxa billi jiġu inklużi dispożizzjonijiet ġodda fid-Direttiva tal-Kunsill 

eżistenti 2011/16/UE dwar il-kooperazzjoni amministrattiva fil-qasam tat-tassazzjoni2 (DAC), 

li jkunu jeħtieġu li l-Istati Membri: 

– jistipulaw regoli għal żvelar obbligatorju lill-awtoritajiet kompetenti nazzjonali ta' 

skemi ta' ppjanar potenzjalment aggressiv tat-taxxa b'element transkonfinali 

("arranġamenti") mill-"intermedjarji" (eż. konsulenti tat-taxxa jew atturi oħra li 

normalment ikunu involuti fit-tfassil, il-kummerċjalizzazzjoni, l-organizzazzjoni jew il-

ġestjoni tal-implimentazzjoni ta' tali "arranġamenti"); u 

                                                 
Dok. 10582/17 FISC 149 ECOFIN 572 IA 115 + ADD 1, ADD2, ADD 3. 
2 ĠU L 64, 11.3.2011, p. 1, kif emendat. 

– jiżguraw li l-awtoritajiet nazzjonali tat-taxxa jiskambjaw awtomatikament din l-

informazzjoni mal-awtoritajiet tat-taxxa ta' Stati Membri oħra billi jużaw il-

mekkaniżmu previst fid-DAC. 

2. Il-kwistjonijiet koperti minn din il-proposta leġislattiva huma fuq quddiem fl-aġenda tal-UE u 

dik usa' internazzjonali. Fil-konklużjonijiet tiegħu tal-25 ta' Mejju 2016, dwar strateġija għal 

tassazzjoni esterna u dwar miżuri kontra l-abbuż tat-trattat dwar it-taxxa, il-Kunsill tal-UE 

stieden lill-Kummissjoni Ewropea "biex tqis inizjattivi leġislattivi dwar Regoli Mandatorji ta' 

Żvelar ispirati mill-Azzjoni 12 tal-proġett tal-BEPS tal-OECD3 bil-ħsieb li jiġu introdotti 

disinċentivi aktar effettivi għal intermedjarji li jassistu fl-evażjoni tat-taxxa jew fi skemi ta' 

evitar tat-taxxa".4 

3. Il-Kumitat Ekonomiku u Soċjali Ewropew ta l-opinjoni tiegħu dwar din il-proposta 

leġislattiva fit-18 ta' Jannar 20185, l-opinjoni tal-Parlament Ewropew ngħatat fl-1 ta' Marzu 

2018.6 

4. Fit-13 ta' Marzu 2018, il-Kunsill laħaq qbil politiku dwar it-test ta' kompromess tal-

Presidenza u qabel dwar dikjarazzjoni tal-Kunsill li għandha tiddaħħal fil-minuti.7 

5. Il-Kumitat tar-Rappreżentanti Permanenti hu għalhekk mistieden jissuġġerixxi li l-Kunsill: 

– jadotta, bħala punt "A" fuq l-aġenda ta' laqgħa li jmiss, id-Direttiva tal-Kunsill li 

temenda d-Direttiva 2011/16/UE dwar l-iskambju awtomatiku u obbligatorju ta' 

informazzjoni fil-qasam tat-tassazzjoni fir-rigward tal-arranġamenti 

transkonfinali rapportabbli, kif iffinalizzata mill-ġuristi lingwisti fid-

dok. 7160/18 FISC 132 ECOFIN 238; 

– idaħħal fil-minuti tiegħu d-dikjarazzjonijiet li jinsabu fl-Anness I għal din in-nota. 

 

                                                 
3 Il-Pjan ta' Azzjoni tal-OECD dwar l-Erożjoni tal-Bażi u t-Trasferiment tal-Profitt (BEPS), ġie 

approvat fl-2015 mill-Ministri għall-Finanzi tal-G20 u mill-Kapijiet ta' Stat tal-G20, u li 
ntlaqa' mill-ECOFIN fil-"Konklużjonijiet tal-Kunsill dwar l-erożjoni tal-bażi u t-trasferiment 
tal-profitt (BEPS) fil-kuntest tal-UE" ta' Diċembru 2015 (dok. 15150/15 FISC 185 ECOFIN 
965, punt 6). 

Dok. 9452/16 FISC 85 ECOFIN 502, punt 12. 
5 Dok. 5631/18 FISC 34 ECOFIN 60. 
6 Għadha ma ġietx ippubblikata fil-Ġurnal Uffiċjali. 
7 Dok. 7213/18 PV CONS 15 ECOFIN 251, punt 3, u dok. 6804/18 FISC 103 ECOFIN 206. 

ANNESS 

DIKJARAZZJONI MILL-KUNSILL 

"Sabiex jiġi żgurat livell adegwat ta' kompetizzjoni fir-rigward tal-iskambju effettiv ta' 

informazzjoni u trasparenza sħiħa rigward skemi ta' evażjoni ta' Standard Komuni ta' Rappurtar 

(CRS), il-Kunsill jesprimi l-appoġġ politiku sod tiegħu għal azzjoni fil-livell internazzjonali għal 

implimentazzjoni ġenerali tar-Regoli dwar l-Iżvelar Obbligatorju għall-Indirizzar dwar 

Arranġamenti għall-Evitar tas-CRS u Strutturi Opaki." 

DIKJARAZZJONI MILL-ĠERMANJA 

"Fil-fehma tar-Repubblika Federali tal-Ġermanja, il-privileġġ legali professjonali nazzjonali fil-

Ġermanja japplika wkoll għall-awdituri, konsulenti tat-taxxa u l-kontabilisti awtorizzati bl-istess 

mod bħall-avukati." 

